
   Хальхи ял

   Сăкăт Ванькки | Сăвă

   Ăçта, ман ял, сан халăху?

Мĕн-ма эс кансĕрлĕ салху?

Мĕн-ма яран çăва çине

Пурăнмалли арçынсене.



Эс путнă, путнă ĕçкĕшне

Çукран ĕç ял çынни пуçне.

Мĕскер кĕтен эс тăпланса,

Куçа чиксе, пуçа усса?



Пур арçын — пултăр пĕтнĕрен

Уя тухса çук ĕçлекен.

Эрех айне пĕр путнăран

Яла хуплать сулланакан.



Ача чухне ял шавласа,

Тем-тĕрлĕ сасă янраса.

Урхамахсем те кĕçенсе,

Чăх-чĕп пĕр май кăтиклетсе



Ял тăрăх урапа сасси:

«Ăçта-щи юлчĕ кусасси?» —

Тесе шăтăртатаччĕ вĕçĕм,

Çапла вĕретчĕ ялăн ĕçĕ.

Ача-пăча сасси пĕр май

Янратчĕ çырмара самай.



Урам халь шăп...

Çерук пĕччен. Аппан ачи.

Вăл кунсерен

Кичем çӳрет туха-кĕре

Çапах çитет çитес çĕре.

  